
GOUVÈNÈ CUOMO ANONSE SOULAJMAN POU MOUN KAP PEYE TÓLL NAN STATEN ISLAND 

 

Gouvènè Andrew M. Cuomo jodia te anonse yon akò avèk lidè lejislasyon an pou finanse soulajman 

enpòtan nan tòll pou rezidan Staten Island yo ak machin komèsyal kap itilize pon Verrazano-Narrows. 

Soulajman tòll la ap diminye pri efektif pou pase nan pon an a $5.50 pou rezidan Staten Island yo pou 

machin ki pa komèsyal, e lap egalman redwi pri tòll yo pa 20 pousan pou machin komèsyal yo ki fè plis 

pase 10 vwayaj sou pon an pa mwa. 

 

“Pon Verrazano-Narrows a se yon vwa prensipal pou Staten Island – pou rezidan li yo, pou moun 

avwazinan li yo, pou biznis ak ekonomi li,” Gouvènè Cuomo te deklare. “Soulajman tòll sa pral pèmèt 

moun Staten Island yo kenbe plis lajan nan zile a e li pral fè yon diferans reyèl pou konpayi yo ki konte 

sou Pon Verrazano-Narrows pou kenbe biznis yo fonksyonèl.” 

 

Dirijan Kowalisyon Sena Ko-Lidè Dean Skelos te deklare, “Pon Verrazano a se yon atè transpòtasyon 

esansyèl pou Staten Island, men pri tòll li yo te twò elve pandan twò lontan. Soulajman tòll sa se te yon 

chanjman ki te byen akeyi ki pral benefisye anpil rezidan ak biznis yo ki regilyèman vwayaje ale retou 

nan Staten Island, e sa pa tap fèt si se pa grasa travay san relach Senatè Lanza. Mwen apresye sipò 

Gouvènè a ki te pote chanjman pozitif sa a, ak patenarya l avèk nou sou yon baz bi-patizan pou redwi  

depans frè lavi a ak travay nan Staten Island.” 

 

Prezidan Asanble Sheldon Silver te deklare, “Pon Verrazano-Narrows se yon relè enpòtan ant Staten 

Island ak Brooklyn pou preske 200,000 moun ki vwayaje sou li chak jou. Se yon gwo koneksyon a sistèm 

entè-eta otowout nou an. Pri tòll se yon lòt chaj lou pou fanmi kap travay yo ak pwopriyetè ti biznis yo. 

Mwen ta renmen rekonèt travay san relach manm asanble yo Michael Cusick ak Matthew Titone ki te 

lite nan non rezidan Staten Island yo pou aleje fado sa a.  Mwen remèsye Gouvènè Cuomo ak Sena pou 

angajman yo nan akò enpòtan sa a.” 

 

Senatè Andrew Lanza te deklare, “Nan yon tan kote pri anpil bagay sanble ap monte, Gouvènè Cuomo te 

entansifye patenarya avèk Sena ak Asanble a pou delivre soulajman istorik tòll Pon Verrazano. Gouvènè 

Cuomo te pwouve yon fwa ankò ke li konprann difikilte rezidan Staten Island yo pou yo jwenn lèdebou e 

li te pran aksyon reyèl nan redwi tòll Verrazano pou fanmi ak biznis Staten Island yo. Pri pou rezidan yo 

pral kounye a, ajiste pou enflasyon, men li pi ba pase sa li te ye nan 1972. Pwogram rabè sa a pral mete 

apeprè $14 milyon dola nan pòch fanmi ak biznis Staten Island yo e mwen bat bravo pou Gouvènè 

Cuomo paske li te bay gwo nouvèl sa a.” 

 

Manm Asanble Michael Cusick te deklare, “Plan rabè sa pral benefisye alafwa rezidan ak biznis Staten 

Island yo. Kòm rejyon ki gen pri tòll ki pi elve nan tout peyi a, redwi pri a pou rezidan nou yo a $5.50 ak 

bay yon rabè enpòtan pou machin komèsyal yo pral mete lajan nan pòch moun kap viv nan Staten 

Island. Anons sa se yon gwo pa pou Staten Island e mwen bat bravo pou Gouvènè Cuomo paske li te 

travay pou bay soulajman tòll sa ki te nesesè. Plan sa a te vini yon reyalite anba angajman ak lidèchip 

Gouvènè Cuomo avèk Sipò Prezian Shelly Silver ak Lidè Majorite Sena, Dean Skelos.” 

 

Senatè Diane Savino te deklare, “Grasa Lidèchip Gouvènè Cuomo nap bay soulajman tòll ki pral fè yon 

diferans reyèl nan lavi rezidan Staten Island yo ak operayson kominote biznis lokal la. Sa a se yon kesyon 

ki te enpòtan pou kominote nou an pandan lontan, e travay an patenarya avèk Gouvènè a nap redwi 

depans vwayaj nan Staten Island sou pon Verrazano. Sa a se vrèman yon bòn nouvèl pou kominote nou 

an.” 

 

Manm Asanble Matthew Titone te deklare, “Anons Gouvènè a jodia se yon gwo viktwa pou kominote 

nou an. Pon Verrazano-Narrows se yon chanèl enpòtan pou rezidan ak biznis Staten Island yo ki itilize 

chak jou, souvan plizyè fwa nan yon jounen, e tòll la te vini difisil anpil pou peye. Plan soulajman tòll sa a 

pral ede biznis yo redwi nan depans yo kidonk yo ka grandi e mete plis lajan nan pòch fanmi yo. Mwen 

remèsye Gouvènè a paske li te bay soulajman sa ki te nesesè anpil, e mwen ta renmen egalman remèsye 

kòlèg mwen yo Senatè Lanza ak manm asanble Cusick pou efò yo egalman.” 

 

Manm Asanble Nicole Malliotakis te deklare, “Sa a se yon gwo viktwa pou rezidan ak biznis nan 

kominote nou an, ki te gen difikilte avèk ogmantasyon apre ogmantasyon pri tòll la. Nou te fè diskisyon 

an plizyè fwa, kòm yon zile ki gen opsyon transpòtasyon limite, fado kwasan pou konekte avèk rès vil la 

te vini twò lou pou pote. Finalman yon moun te tande, konprann, e travay avèk nou, e nou rekonesan 

anpil.”  

 

Prezidan minisipalite Staten Island James Oddo te deklare, “Moun Staten Island yo te vin fatige nan gade 

pri tòll la kap kontinye ogmante. Pou rezon sa a, nosyon pri tòll ap desann lan ka pran yon ti tan pou yo 

konprann li antyèman. Men apre yon moman rezidan ki te asyeje yo ak pwopriyete ti biznis yo te eseye 

siviv  yo tout pral rekonesan pou etap sa ki pran nan direksyon ekitab. Tout moun Staten Island ta dwe 

apresye ke Gouvènè nou an, Andrew Cuomo, te rann sa posib, e Senatè Lanza ak manm asanble Cusick 

pa t sispann travay jiskaske sa te reyalize.” 

 

Prezidan & PDG Chanm Komès Staten Island Linda Barran, te deklare, “Akò sa prale lwen nan bay 

soulajman reyèl nan pri tòll a moun kap viv nan Staten Island yo, e mwen ta renmen pèsonèlman 

remèsye Gouvènè Cuomo, Senatè Lanza, ak manm asanble Cusick pou travay yo te fè avèk dilijans pou 

te fè li vini yon reyalite. Pandan lontan, biznis yo nan Staten Island te santi yo izole e retire de rès eta 

nou an, e akò sa  finalman bay yon mekanis pou yo vini pi konpetitif ak pwofitab. Anons jodia se yon 

etap enpòtan pou djòb, biznis ak tout ekonomi Staten Island lan.” 

Selon akò ki te konkli ant Gouvènè Cuomo ak lejislati a rezidan nan Staten Island yo enskri nan yon 

pwogram rabè rezidan E-ZPass pral peye $5.50 pou chak fwa yo travèse Pon Verrazano-Narrows. Sa a se 

yon rabè enpòtan konpare a pri aktyèl tòll la pou rezidan Staten Island yo ki peye $6.36 pou youn oswa 

de pasaj nan yon mwa ak $6.00 pa vwayaj pou twa oswa plis travèse pa mwa. Pon Verrazano-Narrows 

sèlman chaje tòll nan direksyon Staten Island, kidonk pa gen tòll ki kolekte pou chofè yo ki pral nan 

direksyon Brooklyn. 

 

Anplis, rabè yo pral disponib pou machin komèsyal, ki genyen kont E-ZPass sant sèvis kliyan New York 

avèk plis pase 10 vwayaj pa mwa nan travèse Pon Verrazano-Narrows. Machin sa yo pral genyen rabè 

tòll yo a 20 pousan pou mwa, jan li dekri nan tablo sa a: 

2 

aks 

Aktyèl: 

$19,24 Rabè: $15,43 

3 

aks 

Aktyèl: 

$31,52 Rabè: $25,29 

4 

aks 

Aktyèl: 

$40,28  Rabè: $32,31 

5 

aks 

Aktyèl: 

$52,52  Rabè: $42,13 

6 

aks 

Aktyèl: 

$61,28  Rabè: $49,16 

7 

aks 

Aktyèl: 

$73,52  Rabè: $58,98 

 

Soulajman tòll la dwe revize pa Konsèy Otorite Transpòtasyon Metropoliten (MTA), ki pwograme pou 

konsidere pwopozisyon an nan reyinyon 26 fevriye li a. Pwopozisyon an dwe egalman pase pa yon 

revizyon anviwonmantal ak yon re-pwogramasyon de sistèm E-ZPass, ki pral pran twa a senk mwa. Si li 

apwouve, nou antisipe ke moun kap viv nan Staten Island yo pral elijib pou yon soulajman tòll kap efektif 

nan date 1ye avril 2014. Soulajman tòll la ap finanse pa yon alokasyon de $7 milyon dola nan bidjè eta ak 

$7 milyon dola ki soti nan MTA. Si finansman pwogram lan elimine, soulajman tòll la pral fini e rezidan ak 

machin Komèsyal Staten Island yo pral peye tarif tòll ki aplikab la. 

 

Tout chofè yo kapab ekonomize tan ak lajan nan sèt pon ak de tinèl ki jere pa Tinèl ak Pon MTA lè yo 

itilize yon E-ZPass ki emèt pa sant sèvis kliyan New York, sa ki ofri anpil rabè sou to lajan kach tòll. Pou 

rezidan Staten Island yo ki enskri nan pwogram rabè rezidan, rabè yo ankò pi gwo. Plis pase 91 pousan 

nan kont E-ZPass sant sèvis New York ki genyen adrès Staten Island ap enskri nan pwogram rabè rezidan. 

Pri tòll aktyèl pou machin kap pase nan Pon Verrazano-Narrows, pou moun ki pa rezidan nan Staten 

Island se $15 dola lajan kach, oswa $10.66 lè yo peye avèk yon E-ZPass ki emèt pa sant sèvis kliyan New 

York. Pou kamyon yo, pri debaz pou tòll sou Pon Verrazano-Narrows se $30, oswa $19.24 lè w peye avèk 

yon E-ZPass ki emèt pa sant sèvis kliyan New York la, avèk pousantaj kap ogmante pou chak aks 

adisyonèl. 

 

Bati nan ane 1964 avèk yon longè 9,865 pye, Pon Verrazano-Narrows se pon sispandi ki pi long nan 

Amerik di Nò e li kenbe apeprè 183,000 mil machin an mwayèn lasemèn. Preske 87 pousan chofè kap 

travèse pon an itilize E-ZPass. 

